
 

PRUEBA DE ACCESO A LA UNIVERSIDAD Y/O FASE VOLUNTARIA 

UNIBERTSITATEAN SARTZEKO PROBA ETA/EDO BORONDATEZKO FASEA 

ASIGNATURA/IRAKASGAIA 

FILOSOFIAREN HISTORIA 



 
Unibertsitatean Sartzeko Proba 
IKASTURTEA: 2025-2026  
IRAKASGAIA: FILOSOFIAREN HISTORIA 

 
 

1. TESTUA: 
 
     Jainkoak existitzen dira, izan ere, agerikoa da horien inguruan daukagun ezagutza, baina jainkoak ez 
dira existitzen gehiengoak uste duen moduan, jendeak ezberdinak diren ezaugarriak ezartzen baitizkie 

haien nozio pertsonalen arabera. Honela, ez da fedegabea gehiengoaren jainkoei uko egiten diena, 

gehiengoaren ezaugarriak jainkoei ezartzen dizkiena baizik. (...) 

     Ohitu zaitez pentsatzera guretzat heriotza ez dela ezer, ongia eta gaizkia sentipenetan daudela eta 

heriotza sentipen horiek galtzea baino ez dela. Heriotza guretzat ezer ez dela dioen ulerkera zuzenak, 

hortaz, gozagarri egiten du bizitzaren izaera hilkorra, ez bizitzari denbora amaigabea gehitzen diolako, 

hilezkortasunaren grina neurrigabetik askatzen gaituelako baizik. Ez dago ezer beldurgarririk bizitzan 

heriotzak ezer beldugarririk ekartzen ez duela konbentzituta dagoenarentzat. Gauzak horrela, esaten 

duena heriotzak atsekabea sortzen diola, ez hura heltzerakoan pairatuko dituen oinazeengatik baizik eta 

hura noizbait helduko dela pentsatzeak oinazea sortzen diolako, ergela da. Izan ere, presente dagoenean 

enbarazurik egiten ez duen horrek ez gaitu larritasunera eraman behar itxoiten dugun bitartean. Gaitzen 

artean okerrenak, heriotzak, ez du esanahirik guretzat, bizi garen bitartean ez delako existitzen eta 

agertzen denean gu ez garelako existituko. (…) (Epikuro. Menezeori gutuna). 

2. TESTUA: 
 

     Gizonak, berak bakarrik, printzipio bat sortu du salbuespen horretan oinarrituta. Bitxia, itsua, zientziaz 

hanpatua eta argien eta jakinduriaren mende honetan ezjakin huts bilakatua, despota batek bezala agindu 

nahi dio gaitasun intelektual guztiak jaso dituen sexu bati. Iraultzaz gozatzen eta eskubide berdintasuna 
aldarrikatzen ari omen da, baina horretaz deus gehiago esan gabe. [...]   

     Epilogoa: Esna zaitez, emakume! Arrazoiaren alarma-deia aditzen da unibertso osoan; aldarrika itzazu 

zeure eskubideak. Naturaren inperio ahaltsua jada ez dago aurreiritziz, fanatismoz, sineskeriaz eta 

gezurrez inguratua. Egiaren zuziak ergeltasunaren eta usurpazioaren hodei guztiak haizatu ditu. 

Gizon esklaboak indarrak handitu ditu, eta zure indarrez baliatu behar izan du bere kateak hausteko. 

Baina, askatu delarik, bidegabea izan da bere lagun emakumearekin. O, emakumeak! Emakumeak! Noiz 

utziko diozue itsu egoteari? Zer onura lortu duzue Iraultzatik? Mespretxu handiagoa, erdeinu 

nabarmenagoa. [...] Zeinahi direla zuen kontra jarritako oztopoak, gai zarete haiek gainditzeko; aski duzue 

nahi izatea (Olimpia de Gouges. Emakumearen eta Emakumezko Herritarraren Eskubideen Adierazpena). 

1. Filosofiako testu bat ulertzea (HAUTATU bi testuetako BAT) 

      1. TESTUA: 

a. Azaldu esaldi hau: “Jainkoak existitzen dira, baina ez dira existitzen 

gehiengoak uste duen moduan” (luzera, gutxi gorabehera: 5 lerro). 

b. Zer esan nahi du honek?: “guretzat heriotza ez dela ezer” (luzera, gutxi 

gorabehera: 5 lerro). 

c. Ezarri erlazio motaren bat (antzekotasuna, kontrakotasuna, jarraipena, 

ezeztapena...) testuan ageri den gaiaren eta Filosofiaren Historiako beste 

autore, eskola edo mugimendu baten artean (idatzi 200-250 hitz inguru). 

2. TESTUA: 

a. Azaldu esaldi hau: “Iraultzaz gozatzen eta eskubide berdintasuna 

aldarrikatzen ari omen da, baina horretaz deus gehiago esan gabe” 

(luzera, gutxi gorabehera: 5 lerro). 

b. Zer adierazi nahi du esapide honekin?: “Egiaren zuziak ergeltasunaren 

eta usurpazioaren hodei guztiak haizatu ditu” (luzera, gutxi gorabehera: 5 

lerro). 

c. Ezarri erlazio motaren bat (antzekotasuna, kontrakotasuna, jarraipena, 

ezeztapena...) testuan ageri den gaiaren eta Filosofiaren Historiako beste 

autore, eskola edo mugimendu baten artean (idatzi 200-250 hitz inguru). 

Balorazioa 
guztira: 4 puntu 
 

Balorazioa: 1 puntu 

 

Balorazioa: 1 puntu 

 

 

Balorazioa: 2 puntu 

 

 

 

 

Balorazioa: 1 puntu 

 

 

 

Balorazioa: 1 puntu 

 

 

Balorazioa: 2 puntu 

 

 

2. HAUTATU bi gai hauetako BAT, eta egin hari buruzko disertazio filosofikoa: 
a. Hobe al da egia zein den jakitea, nahiz eta mingarria izan? 

b. Zoriontasuna bertuteen garapenean datza? 

 

Balorazioa: 
3 puntu 

3. HAUTATU hiru gai hauetako BAT, eta garatu ezazu (idatzi 200-250 hitz inguru) 
a. Iraultza zientifikoa eta Aro Modernoaren hasiera. 

b. Karl Marxen Materialismo Historikoa. 

c. Totalitarismoaren azterketa Hannah Arendtengan. 

Balorazioa: 
2 puntu 

      Alderdi formalak Balorazioa: 
1 puntu 

 

Azterketak zuzentzeko eta kalifikatzeko irizpideak webgune honetan daude kontsultagai: 
https://www.unavarra.es/eu/sites/estudios/acceso-y-admision/evau-para-estudiantes.html 

https://www.unavarra.es/eu/sites/estudios/acceso-y-admision/evau-para-estudiantes.html

